
దరమ్మ శకుంతలకు స్నానము జేయించి తలతుడిచి యెత్తుకొని లాలించుచుండెను. శకుంతల బిక్క మొగము వైచికొని, సుందరమ్మ బుజ్జంపుమాటలనేమి యు జెచినిబెట్టక, వెలవెలబోయి చూచుచుండెను. అమ్మమ్మ యాక్రందనధ్వని విని పిల్లకూడ నేడువజొచ్చెను. మాణిక్యమ్మ సుందరమ్మ యొడిలోనున్న మనుమరాలినెత్తుకొని, బిగ్గగౌగిలించుకొని బిట్టువాపోవజొచ్చను. "అమ్మా! నోరెఱుగని యీకూన గుండెచెదరగొట్ట నట్లెడ్వదగునా? నీవు గర్భశోకమును లోలోన నిమిడ్చికొనవలయు గాని యీబిడ్డకెఱుకపఱపరాదు. నీకీబిడ్డయే కూతురు. గంగమ్మమాట తలపెట్టకు" మని యోదార్చెను. మాణిక్యమ్మ బిడ్దయడలునని పొరలిపొరలి వచ్చుదు:ఖమును దిగమ్రింగుచు లోలోన గులుముచు గూరుచుండెను.


      కొంతతడవున నార్మొగముపిళ్ళగారుకూడ స్టేషనునుండి యింటిలోనికివచ్చి మాణిక్యమ్మను బరామర్శించిరి. గోపదంపతులు గతజీవనవిధాన మంతయు బూసగ్రుచ్చినట్టు లామెతో జెప్పిరి.ఈరీతి గొంతసేపు జరిగినతర్వాత బిళ్ళగారు మాణిక్యమ్మను శకుంతలను వెంటబెట్టుకొని గ్రాముములోని కేగి కరణముగారిని దర్శించి యప్పలసామి కాపురమున్న యింటిలోనికిబోయిరి. కరణముగారు గ్రామమందున్న గౌరవనీయులగు మనుజులను గొందఱిని బిలిపించి, వారియెదుటవ్ అప్పలసామి యాస్తియంతయు మాణిక్యమ్మకిచ్చి శకుంతలకు యుక్తవయస్సు వచ్చినతర్వాత దానిని దుర్వినియోగము చేయకుండ నప్పగించు పద్దతిమీద  నొకటివ్రాయించి యందు మాణిక్య

"https://te.wikisource.org/w/index.php?title=పుట:Goopa_danpatulu.pdf/181&oldid=283653" నుండి వెలికితీశారు

		 ఈ పేజీలో చివరి మార్పు 28 నవంబరు 2019న 10:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

